
Тұнғыш Президент күні  2011 жылы 10 

желтоқсан парламент сенатының толық отырысында 

қол қойылып бүкіл елден қолдау таба білген мереке. 

Бұл мемлекеттік деңгейде, аталып өтілетін 

мейрамның маңызы да ерекше. Тарихы да тереңде 

жатыр. 1991 жылдың 1 желтоқсанында тұңғыш рет 

қазақ даласында Президент сайлауы болып өтті. 

Міне, осынау тарихи күні қазақтың маңдайына 

Нұрсұлтандай ұлт перзентін жазды. Қазақстанның 

тағдырын өз қолына алған ұлт көшбасышысы дәл 

сол жылы 16 желтоқсанда бабаларымыздың 

арманына айналған Қазақстан Республикасының 

тәуелсіздігі сыйлаған тұлға ретінде үлкен құрметке ие.  

Халықты қашанда білікті басшы шыңға шығарады емес пе?  Ал біліксіз басшы шыңырауға 

түсіреді. Біздің еліміздің шыңға өрлеп, бүкіл әлем мойындаған ел болуы аянбай еңбек еткен 

басшымыздың арқасы екенін бүгінде баршамызға аян.  

Бұл мерекенің тойлауының өзіндік ұлтқа берері мол. Осы мереке арқылы жас ұрпақ 

Тәуелсіз Қазақстанның тарихын танып, оның ел болып қалыптасу жолында қандай тұлғаның 

аянбай еңбек еткенін жадында сақтауына үлесін қосады. 1 желтоқсан Қазақстанның шежіресінде 

үлкен мәнге ие, сондықтан аталмыш датаның Тұңғыш Президент күні ретінде тойлануы заңды 

құбылыс. 

Бүгінде бұл мереке өте үлкен деңгейде тойланып өтеді. Ұлт тағдыры үшін барын салып 

жүрген Елбасымыз, Қазақстан Республикасының Тұңғыш Президенті Нұрсұлтан Әбішұлы 

Назарбаевтың бастамасымен жасалынып жатқан игі іс-шараларды бір кітаптың өзіне сыйғыза 

алмаспыз. Дегенмен, бір қатарына тоқталып өтсек.   

Қазақстан Республикасының ұлттық рәміздерін бекітіп, елдігіміздің тағы бір шегесін 

нақтылай қақты. Ұлттық валютамыз теңгені айналымға шығарып, алға тағы бір қадам жасады. 

Одан бөлек, елдің дамуы барысында, ең алғашқы маңызды болып саналатын өзге елде жүрген 

қандастарымызды өз Отанымыз – Қазақстанға шақырды. Ұлы көш барысында дүние жүзіндегі 

көптеген елдерден қазақ қандастарымыздың табаны туған топыраққа тиді. Атап айтар болсақ 

Қытай, Моңғолия, Иран, Түркия елдерінен қазақ бауырларымыз елге оралады.  

Елбасымыздың жастарға деген қамқорлығы да ерекше. Ол болашақ жастардың қолында 

екенін үнемі айтып отырады. Оларды қолдау үшін барын салады. Осы орайда Елбасының өзінің 

жеке тапсырмасымен «Болашақ» бағдарламасы жүзеге асырылып жыл сайын қаншама қазақтың 

қаракөздері әлемдегі ең атақты жоғары оқу орындарында білім алып келеді. 

Одан бөлек ұлттық мақтанышымызға айналған Отанымыздың Елордасы Астананың уағын 

қадап, бүкіл әлемге бас қаламызды мойындата алғаны өзінше бір шежірелі тарих.  

Жыл сайын ел алдына шығып өзі жасаған жұмыстары жөнінде есеп беріп, елдің болашағы үшін 

алаңдап, алдағы жұмыстарының жоспары ретінде Қазақстан халқына Жолдау жолдайды. Мұның 

барлығы Елбасымыз Нұрсұлтан Әбішұлының халқына деген сүйіспеншілігін, ел жүгін мойынына 

арқалай білгендегі жауапкершілігін айқындайды. Сондықтан аталмыш мереке үлкен қуанышпен 



аталып өтіледі. 

Мұндай мереке тек біздің елімізде ғана емес, бүкіл әлемдік тәжрибеде бар үрдіс. Оған бірнеше 

мысалдар келтіре кетуге де болады. АҚШ әлемдегі ең алпауыт елдердің қатарына жатады. Бұл 

елде ақпан айының үшінші дүйсенбісі Президент күні ретінде мерекеленеді. Аталмыш мереке 

1855 жылдан бері АҚШ-та жалпыұлттық деңгейде аталып өтіледі. Бұл мереке АҚШ-тың  тұңғыш 

президенті Джордж Вашингтонның құрметіне тойланады. Исландия елінде бұл күн 14 мамырда 

тойланады. Мемлекеттің бесінші әрі қазіргі президенті Олавура Рагнара Гримссонның құрметіне  

мемлекеттік  дәрежеде мерекеленеді. Ангола мемлекеті елдің негізін қалаушы президенттерінің 

құрметіне Президент күнін 17 қыркүйекте мерекелейді. Португалдардың бодандығынан 

Анголаға тәуелсіздік алып беру үшін аянбай күресіп сол мақсатына жеткен Агоштинью Нету 17 

қыркүйекте дүниеге келген. Күздің алғашқы айында тойлануының себебі де сол. 

Бүгінде бүкіл елдің қолдауымен сеніміне ие болып, елді сындарлы жолмен болашаққа айқын 

бастап келе жатқан Елбасымыз Нұрсұлтан Назарбаевтың құрметіне тойланатын — Тұңғыш 

Президент күні біз үшін де өте  қадірлі мереке. 

Нұрсұлтан Назарбаевтың «Тәуелсіздік дәуірі» атты кітабына 

тоқсалсақ тарихи публицистика жанрында жазылған, қазақ және орыс 

тілдерінде басылған Елбасының бұл еңбегі еліміздің жаңа тарихы мен 

оның ертеңіне деген автордың көзқарасын танытады. Сөз басында 

Президент: «Бұл кітап менің ұлы қолдаушым, кемел келешегіне 

өзінің қазақстандық жолымен қарыштаған жасампаз халқыма 

арналады» деп кітаптың мазмұнын айқындап береді. «Елбасымыздың 

жүрек төріндегі толғаныстарынан шыққан бұл кітапты бәріміздің 

қасиетті Отанымыз - Қазақстан Республикасының негізін қалаған 

Тұңғыш Президентіміздің өз қолымен жазылған Тәуелсіздік 

энциклопедиясы деп атауға толық негіз бар». 

Туындыда егемен мемлекеттің негізі қаланған күннен бастап оның 

қалыптасу кезеңдерінің ерекшеліктері мен 26 жылдық тәуелсіздік 

дәуіріндегі ішкі және сыртқы сын-қатерлерді еңсеруге байланысты 

қабылданған шешімдердің мән-мазмұны мен тетіктері егжей-тегжейлі 

баяндалады. Сондай-ақ, кітапта «қазақстандық даму үлгісінің» табиғаты мен оның эволюциясы, 

басты ұстанымдарымен қозғаушы күштері сараланған. Қазақстанды жаңғыртудың үш толқыны 

кеңінен ашып көрсетілген. 

Кітап еліміздің жаңа тарихын тұтас қамтыған, мазмұны аса бай 4 бөлімнен тұрады. Нақтырақ 

айтқанда, «Мемлекетіміздің дүниеге келуі. Қазақстанның бірінші жаңғыруы (1991-1995 

жылдар)», «Ұлы бетбұрыс. Қазақстанның екінші жаңғыруының басталуы (1996-1999 жылдар)», 

«Қияға құлаш сермеу. Қазақстанның үшінші жаңғыруы (2000-2010 жылдар)», «Қалыптасқан 

мемлекет. Қазақстанның төртінші жаңғыруы (2010-шы жылдар)» бөлімдері оқырман қауымның 

назарына ұсынылып отыр. 

– Қазіргі таңда елімізде «Болашаққа бағдар: рухани жаңғыру» 

атты Елбасы мақаласы бүкіл халық тарапынан жоғары  бағаланып,  жан-

жақты талқылануда.  Елбасының бұл мақаласы – қазақ халқын ұлт 

ретінде жаңа деңгейге көтеріп, әлемдегі ең дамыған өркениетті елдердің 

қатарына жеткізетін нақты, айқын бағдарлама. Қазақстанның бүкіл 

халқы осы еңбекте көрсетілген міндеттерді жүзеге асыруға бір кісідей 

жұмылып, белсене   кірісулері керек. Мұны түсіну үшін Елбасының ма-

қаласына және бір назар аударғанымыз жөн: «Болашақта ұлттың 

табысты болуы, оның табиғи байлығымен емес, адамдардың бәсекелікке 

қабілеттілігімен айқындалады. Бәсекелікке қабілеттілік дегеніміз – 

ұлттың аймақтық немесе жаһандық нарықта өзгелерден ұтымды дүние 

ұсына алуы. Бұл материалдық өнім ғана емес, сонымен бірге, білім, 

қызмет, зияткерлік өнім немесе сапалы еңбек ресурстары болуы мүмкін». Елбасының осы бір-екі 

ауыз сөзінде қазақ халқының бүгінгі ең өзекті мәселелері қамтылған. Яғни, қазір біз тек табиғи 



байлықтың – мұнай, газ, көмір, темір  т.б. өндірудің  нәтижесінде өсіп-өркендеуіміз. Қазақстан 

Республикасы Президенті – Елбасы Н.А. Назарбаевтың «Болашаққа бағдар: рухани жаңғыру» 

бағдарламалық мақаласы Қазақстанда да, шетелде де үлкен қызығушылық тудырып, кең ауқымда 

талқыланды. Кітапқа танымал саяси және қоғам қайраткерлері, республиканың және шет 

елдердің ғылыми-сараптамалық қауымдастығы өкілдерінің мақалалары, сұхбаттары, сөйлеген 

сөздері кірген. 

Қорытындылай келе, Болашаққа бағдар: рухани жаңғыру мақаласының тарихи мәні саяси 

реформа мен экономикалық жаңғыру бағдарламасын қазақстандық қоғамды және әр 

қазақстандықты рухани жаңғырту арқылы жалғастырады. Тек жоғары білімді және рухани бай 

халық қана сыртқы әсерлерді дұрыс қабылдап, оған жауап бере алады. Сондықтан да бағдарлама 

қоғамдық-саяси және мәдени-ағартушылық жобалар ретінде бірқатар шаралардан тұратыны өте 

маңызды. Ұлт көшбасшысы атап көрсеткен бұл шаралар еліміздің дамуының жаңа деңгейіне 

көтерілуіне өз септігін тигізетініне сенімдіміз.  

Н.Ә.Назарбаевтың «Тарих толқынында» еңбегі қазақ болмысының 

ерекшелігі тарихқа арналған. Қазақ даласы, мәдениет келешегі, ұлттық 

бірегейлік, тоталитарлық тәртіп пен ұлттық ұғымдар, тарихтың терең 

шеңберлері бұл кітапта кеңінен суреттеліп, жазылған кітап. Тарих 

біріңғай ақ немесе қара деп бөлікке салатын бұлаңдықты көтермейді. 

Тарихтың толқынында қазақтың сана сезімі өткендегі, қазіргі және 

болашақтағы ұлттық қасиетін түсінуге мүмкіндік беретін шығарма. 

Елбасының кітабы Қазақстанның қазіргі тарихының аса күрделі де 

жарқын сәттерін баяндайды. Тоғыз тараудың әрқайсысы, тәуелсіз жас 

мемлекетіміздің қалыптасу жолындағы айшықты қадамдарын ашып 

көрсетеді. Бұл – Қазақстанның 2030 жылға дейінгі Даму стратегиясын 

жасау жөніндегі жұмыс, қазіргі қолданыстағы ел Конституциясын 

қабылдау үрдісі, мұнай-газ ресурстарын игеруді бастау, ұлттық валютаны енгізу және табысты 

банк жүйесін құру туралы жазылған еңбек. Жекелеген тарауларда жекешелендіру мен жер 

реформасын жүргізу үрдісі әңгімеленеді, елорданы Астанаға көшіру және Қазақстан азаматының 

тұңғыш ғарышқа ұшуы айтылады. Кітап Президенттің ел жастарына арнаған үндеуі түрінде 

ойластырылған.  

Еліміздің ел болу шежіресі сан түрлі белестерден тұрады. Тәуелсіз Қазақстанды сындарлы 

жолдардан, сан түрлі белестерден құлатпай, сүріндірмей алып шығу үшін де үлкен қажыр қайрат 

пен, ұлтына, қазағына деген сүйіспеншілік. 

Сондықтан, құрметті оқырмандар сіздердің назарларыңызға Н. Ә. Назарбаевтың 

кітаптарын ұсына отырып, қызығушылықпен оқиды деп сенеміз. 

 

 

 

 

 

 

 

 

 

 

 

 

 

 

 

 

 



 

Өмірі мен шығармашылығы жайында әдебиеттер 

